
Arnat assammik arsartartut pissartanngorniunnernut anngunniullutik 
unammisaqattaarnerat pillugu suleqatigiinneq 
NORCA 2023

Aalajangiiffigisassaq 
SagsID: EMN-2022-00569
Meeqqanut Atuarfeqarnermullu Ingerlatsivik – pisortaq Lone Nukaaraq Møller / LNM 

Inassuteqaat 
Meeqqanut Atuarfeqarnermullu Ingerlatsiviup Meeqqanut Atuarfeqarnermullu Ataatsimiititamut 
inassuteqaatigaa:

- ataatsimiititamit akuersissutigineqaqqullugu Timersoqatigiit Assammik Arsartartut 
Kattuffiannik (Grønlands Håndbold Forbund, TAAK) suleqatigiinnermik 
pilersitsisoqaqqullugu Arnat assammik arsartartut VM-imut anngunniullutik 
unammisaqattaarnerat Nuummi ingerlanneqassasoq 
ataatsimiititamit akuersissutigineqaqqullugu NORCA23-mut tunngatillugu 1 million kr.-it TB--
mut qinnuteqaatigineqassasut
suliaq Aningaasaqarnermut Inuussutissarsiornermullu Ataatsimiititamut aammalu -
Kommunalbestyrelsimut aalajangiiffigisassatut ingerlateqqinneqassasoq 

Suliassamik saqqummiussineq 
Kommuneqarfik Sermersooq (KS) arnat assammik arsartartut Nuummi 2023-mi 
pissartanngorniunnernut anngunniullutik unammisaqattaarnerannut (NORCA23) tapersiinissaq 
aamma suleqatigiinnissaq pillugu TAAK-mit saaffiginnissummik tigusaqarpoq. Sunngiffimmi 
sammisassaqartitsivimmi februaarimi 2022 saaffiginnissut tiguneqarpoq, tamatuma kingorna 
missingersuutit erseqqissarneqarnerat pillugu attaveqatigiinneqarpoq.  TAAK peqatigalugu 
aallarnisarluni ataatsimiinnerit ingerlanneqarnerisa kingorna erseqqissaatigineqarpoq, 
pissartanngorniunnermut anngunniuteqataasussat iligiit 4-8 peqataanissaat ilimagineqartoq.  
Anngunniulluni unamminerit 2023-mi januaarip aamma juunip akornanni pisinnaapput. 
KS-mut saaffiginnissutip saniatigut NORCA23-p ingerlanneqarnissaanut tapersiinissaq aamma 
suleqatigiinnissaq pillugu TAAK tulliuttunut aamma saaffiginnissuteqarpoq; Namminersorlutik 
Oqartussat, Elite Sport Greenland aamma Kalaallit Nunaanni Timersortartut Kattuffiat. TAAK 
naliliinera naapertorlugu pissartanngorniunnermut anngunniulluni unammisaqattaarnerit Nuummi 
ingerlanneqarnissaannut aaqqissuussat saaffigineqartut tamarmik tapersiinissamut 
suleqatigiinnissamullu peqataarusupput. 

Suliniut suli aallartisarneqalinngilaq, taamaattumik saaffiginnissummi pineqarput tapersiisinnaaneq 
aamma suleqataasinnaaneq. TAAK unammisaqattaarnernut qaaqqusisuujumalluni 
qinnuteqaammik nassiussisuussaaq, qaaqqusisuusussat kikkuunissaat juunimi 2022 
aalajangiunneqassapput, tassunga aalajangiisuussaaq TAAK suliniummik aallartitsinissaminut 
aningaasatigut naammattumik taperserneqarsinnaanera, taamaattumik TB-mut 
qinnuteqaateqarneq pisariaqarpoq. Taamaattumik KS aatsaat suliniummut ilaalissaaq 
unammisaqattaarnerit Nuummi pinissaat aalajangiunneqarpat. KS aqutsisoqatigiinni 
peqataanissamut kissaateqarpat aamma 1 million kr.-inik tapersiippat, sulineq 2022-mi 
aallartissaaq, aqutsisoqatigiinnik aallarnisaaneq aallartinneqarluni. 

Suleqatigiinneq ima isumaqassaaq KS 1 mio.kr.-inik aningaasaliissuteqassasoq 
unammisaqattaarnerit ingerlanneqarnissaannut. Suleqatigiinnerup taassuma kingunerisinnaavaa 
Nuuk nunanit tamalaanit soqutigineqarnerata annerulernera, takornariaqarnermut pitsaanerusunik 
periarfissaqartitsineq aamma assammik arsarnermik soqutiginninnerup qaffassarneqarnera kiisalu 



eqeersimaarluni inooriaaseqarnerup peqqinnartunillu ataatsimoorussaqarnerup siuarsarnissaat. 
Soorluttaaq Naalakkersuisut Siulittaasuata Múte B. Egedep pisuni assigiinngitsuni arlaleriartarluni 
oqaatigisarpaa, tamanna Nunatsinni pingaarnerutinneqassasoq ingerlanneqarlunilu, uagullu 
naalagaaffik najugarput nunatsinnilu illoqarfiit pingaarnersaat nunat tamalaat akornanni 
nittarsaanneqartassasut.   

Meeqqanut Atuarfeqarnermullu Ingerlatsivimmit aningaasatigut sulisoqarnikkullu naliliinerit 
Sunngiffimmut immikkoortortaq taamaallaat sunngiffimmi sammisassaqartitsiviit 
ingerlanneqarnerannut aamma suliniutinut politikkikkut akuersissutigineqarsimasunut, 
aaqqissuussinernut, peqatigiiffinnik ingerlatsinermut tapiissutinut aamma tapiissutinik il.il. 
atugassanik aningaasaateqarpoq. Immikkoortortaq aningaasanik ima amerlassusilinnik nammineq 
missingersuutitut atorsinnaasaminnik peqanngilaq, taamaattumik nammineq aningaasatigut 
sinaakkutissat iluanni aningaasartuummik matusisinnaanngilaq.    

Suliffeqarfimmut Kiffartuussivimmit aningaasatigut naliliineq 
Suliffeqarfimmut Kiffartuussivimmi suliniutinut aningaasartuutinik nassatalinnik 
ingasaassinaveersaarneq tunuarsimaarnissarlu innersuussutigineqarput kommunip 
aningaasaqarnikkut inissisimanera pissutigalugu.

Inatsisitigut tunngavissaq allakkallu tunngaviusumik uppernarsaatitallit 
o Illoqarfiit pingaarnersaat pillugu pilersaarut 
o Inuit Ataqatigiit, Demokraatit aamma Naleqqap akornanni Kommuneqarfik Sermersuumi 

kommunalbestyrelsimi 2021-mit - 2025-mut suleqatigiinnissamut isumaqatigiissutaat
o Nunarsuarmi anguniakkat nr. 3 peqqissuseq aamma atugarissaarneq, nr. 5 arnat angutillu 

naligiissitaanerat, nr. 8 suliffiit pitsaasut aningaasaqarnikkullu siuariartorneq, nr. 10 
naligiinnginnerup annikinnerulernera, nr. 16 eqqissineq, naapertuuttumik 
ingerlatsisoqarnera aamma suliffeqarfiit nukittuut kiisalu nr. 17 iliuuseqarnerni 
suleqatigiinnerit 

Ilanngussat 
1. Saaffiginnissut uannga; Timersoqatigiit Assammik Arsartartut Kattuffiat (TAAK)
2. TAAK-imit missingersuut

